
LORENA GINALDO BIGARREN 

EUSKADIKO KROSS TXAPELKETAN 

L 
orena Ginaldo ermuarrak, bigarren 

postua lortu zuen Abadifion izan zen 

Euskadiko Kross Txapelketako ka­

dete mailan. Aurretik Bizkaiko 

Txapelketa irabazia zuen atleta honek eta esta­

tuko kross txapelketan parte hartzeko txartela 

ere lortu du. 

San Pelaio ikastetxean ekin zion 15 urte 

dituen neskatxa honek, eta orain artean bere 

aita, Lauren, izan du entrenatzaile. Hemendik 

aurrera, ostera, Manuel Garcia "Lolo" izango 

da bere pausuak hurbiletik jarraituko dituen gi­

zona. Lolok sei urte daramatza dagoeneko 

Sallabenteko ikastetxeko ikasleak entrenatzen, 

eta kross-eko epaile izateko titulua ere lortua 

du. 

Castilla-Leon-en eskutik, hori baita eskola 

mailak gainditu ondorengo urteetan krossean 

jendea aritzeko bultzatzaile bakarra Ermuan, 

biek gogor jarduteko itxaropenaz ekingo diote 

lanari. 

Lorenaz gain, beste ermuar batzuek ere 

parte hartu zuten Euskadiko Kross 

Txapelketan: Lorena beraren ama, Aure man­

cebo (10. senior mailan), Olatz Artola (11. se­

niorra), eta Sara Garcia gaztea, 13 urterekin ka­

detetan 30. postuan geratuz. 

ASIER IBAIBARRIAGA 

SANTO VEGA Lorena Lolo bere entrenatzaile berriarekin. 

